
1. Yfirlit yfir verkið 

Hjúkrunarheimilið mun innihalda 60 hjúkrunarrými á tveimur hæðum, auk sameiginlegra rýma og 
stoðrýma. Heildarflötur byggingarinnar verður rúmir 4000 fermetrar. 

 

2. Framkvæmdir 

Framkvæmdir í ágúst gengu nokkuð vel. Ásamt áframhaldandi frágangi utanhúss og á þaki, snerist 
vinnan fyrst og fremst um frágang og lagnavinnu innandyra. Vinna við lóðarfrágang er einnig hafin 
en upphaflega stóð til að hefja framkvæmdir við lóð í maí eða júní. 

3. Staða verks miðað við áætlanir 

Þrátt fyrir að vinna í ágúst hafi í raun gengið ágætlega hefur FSR, líkt og áður hefur komið fram, 
áhyggjur af gangi mála. 

Gildandi áætlun verktaka, uppfærð 31. mars 2021, gerir ráð fyrir verklokum í desember 2021 en engu 
að síður er það mat FSR að tafir verði á framkvæmdum umfram það. 

Framundan er fyrirhuguð sameiginleg yfirferð FSR og verktaka þar sem lagt verður mat á stöðu mála 
og framhaldið. 

Það sem flækir málið enn frekar er að bæði er um að ræða tafir á framkvæmdum verktaka sem og 
tafir af öðrum völdum sem verktaka verður síður kennt um. Dæmi um tafir á framkvæmdum síðustu 
mánuði tengjast til dæmis frágangi innanhúss og lóðarframkvæmdum. Dæmi um aðrar tafir tengjast 
til dæmis deilum sem upp eru komnar vegna afgreiðslu ákveðinna faghönnuða á mikilvægum 
efnissamþykktum, sem verktaki vill meina að hafi tafið bæði vinnu á verkstað og afgreiðslu birgja. 

4. Aukaverk, viðbætur og breytingar 

Heildargreiðslur fyrir aukaverk og magnbreytingar frá upphafi verks til loka ágúst, nema samtals 
124,9 milljónum króna, auk 4,8 milljóna í viðbótarverk. Eins og áður hefur komið fram má rekja 
stærstan hluta þess til aðstæðna sem upp komu á stigi jarðvinnu, eða rúmar 90 milljónir. 

5. Yfirlit yfir fjárhagsstöðu verks 

Fjárhagsstaða verkefnisins er almennt séð nokkuð góð og á þessu stigi ekkert sem bendir til 
verulegrar framúrkeyrslu í heildarkostnaði þrátt fyrir verulega kostnaðarsöm atriði sem upp hafa 
komið, ekki síst í jarðvinnuframkvæmdum. 

Útkomuspá FSR vegna verkefnisins hefur verið hækkuð líttilega, líkt og fram hefur komið í fyrri 
framvinduskýrslum. Auk „slæmrar byrjunar“ á jarðvinnustigi verkefnisins er þar einna helst um að 
ræða kostnað tengdan töfum og kostnað vegna hækkunar byggingarvísitölu umfram spá FSR. 

Hér má sjá fjárhagsyfirlit sem sýnir stöðu kostnaðar við verkefnið í lok ágústmánaðar: 

 

Eins og sjá má er nú gert ráð fyrir að heildarkostnaður verkefnisins verði 1,07% hærri en upphaflega 
var áætlað, eða 2.929 Mkr. í stað 2.898 Mkr. 

FSR minnir þó á að um áætlun/útkomuspá er að ræða og getur endanlegur raunkostnaður því enn 
þróast á hvorn veginn sem er. Fulltrúar FSR munu eftir sem áður vinna að því að halda kostnaði 
verkefnisins niðri og því sem næst innan ramma upphaflegrar áætlunar. 

Hér má sjá heildarkostnaðaryfirlit verksins, ásamt áætlaðri dreifingu milli ára og útkomuspá: 

 

Útkomuspá FSR gerir ráð fyrir að áætlun verktaka um verklok í desember 2021 standist. 
 

 

 
 

 

 

 

 

 

Hafi verkkaupi athugasemdir eða ábendingar við það sem kemur fram í þessari skýrslu eða við 
þjónustu FSR má hafa samband við verkefnisstjóra eða senda ábendingar á abendingar@fsr.is. 

 

 

 

Reykjavík, 5. október 2021    

        

 

       _____________________________ 

         Hreinn Sigurðsson, verkefnisstjóri 

